
“MAUGLI” ASARINING 
DIDAKTIK AHAMIYATI VA 

OBRAZLAR TAHLILI
UO‘K: 820:371.3

To‘g‘onova Dinoraxon Mansurjon qizi
TOSHDO‘TAU 2-bosqich tayanch doktoranti

ORCID: 0009-0000-5914-6571
Annotatsiya: Ushbu maqolada ingliz yozuvchisi Rudyard Kiplingning butun dunyoga mashhur “The Jungle Book” 
(“Maugli”) asarini umumta’lim maktablarida o‘qitishning samarali metodlari tahlil qilindi. Xususan, 4K modeli (tanqidiy 
fikrlash, yaratuvchanlik, kommunikatsiya, kollaboratsiya) asosida o‘quvchilarning asar tahlilini hayot bilan bog‘lab 
o‘rganish yo‘llari ko‘rib chiqildi. Tadqiqotda zamonaviy pedagogik yondashuvlar - interaktiv metodlar, muammoli savollar, 
multimedia vositalaridan foydalanish samaradorligi ilmiy asosda yoritildi.

Kalit so‘zlar: Rudyard Kipling, “Maugli”, 4K modeli, muammoli savol, multimedia texnologiyasi, ingliz adabiyoti, kommu-
nikatsiya, kollaboratsiya, kritik fikrlash, kreativlik.
Abstract: This article analyses effective methods of teaching the world-famous work “The Jungle Book” (Mowgli) by 
the English writer Rudyard Kipling in general secondary schools. In particular, based on the 4K model (critical thinking, 
creativity, communication, collaboration), ways of teaching students to connect the analysis of the work with real life are 
examined. The study also highlights, on a scientific basis, the effectiveness of modern pedagogical approaches-interac-
tive methods, problem-based questions, and the use of multimedia tools.

Key words: Rudyard Kipling, “Mowgli”, 4K model, problem-based question, multimedia technology, English literature, 
communication, collaboration, critical thinking, creativity.
Аннотация: В данной статье анализируются эффективные методы преподавания всемирно известного произ-
ведения английского писателя Редьярда Киплинга “Книга джунглей” (“Маугли”) в общеобразовательных школах. 
В частности, рассматриваются пути обучения учащихся анализу произведения с опорой на модель 4К (критиче-
ское мышление, креативность, коммуникация, коллаборация), связывая содержание произведения с реальной 
жизнью. В исследовании на научной основе раскрывается эффективность современных педагогических подходов 
- интерактивных методов, проблемных вопросов и использования мультимедийных средств в образовательном 
процессе.

Ключевые слова: Редьярд Киплинг, “Маугли”, модель 4К, проблемный вопрос, мультимедийные технологии, 
английская литература, коммуникация, коллаборация, критическое мышление, креативность.

KIRISH
Globallashuv, axborot oqimining tezlashuvi va mehnat bozoridagi o‘zgarishlar ta’limdan o‘quvchiga tayyor 

bilim berish bilangina cheklanmasdan, uni mustaqil fikrlash, muammoni hal qilish, o‘z fikrini asosli ifodalash va 
boshqalar bilan samarali ishlashga tayyorlashni talab etmoqda. O‘zbekiston Respublikasi xalq ta’limi tizimini 
2030-yilgacha rivojlantirish konsepsiyasida ta’lim mazmunini yangilash, o‘qitish metodikasini takomillashtirish 
va xalqaro tajriba asosida zamonaviy kompetensiyalarni shakllantirish vazifalari belgilangan [1]. Mazkur vazi-
falar adabiyot darslarida ham mazmunni yodlashdan tahliliy, kommunikativ va ijodiy faoliyatga o‘tishni taqozo 
etadi. Bugungi globallashuv davrida ta’lim tizimi zimmasida turgan asosiy vazifalardan biri – yoshlarda XXI asr 
ko‘nikmalarini shakllantirishdan iborat. Bu ko‘nikmalar orasida 4K modeli (tanqidiy fikrlash, ijodkorlik, muloqot, 
hamkorlik) alohida ahamiyat kasb etadi. Ingliz adabiyotiga mansub asarlarning maktab darsligidan joy olishi 
esa ushbu ko‘nikmalarni rivojlantirishda samarali vosita hisoblanadi.

Rudyard Kiplingning 1894-yilda nashr etilgan “The Jungle Book” to‘plamidagi Maugli haqidagi hikoyalar 
bolalar adabiyotining mashhur namunalaridan biridir. Asarda inson va tabiat munosabati, shaxsning muhit 
ta’sirida shakllanishi, jamiyat qoidalari, hokimiyat va adolat, sadoqat, qo‘rquv hamda jasorat kabi masalalar 
hayvonlar obrazi va sarguzasht syujeti orqali ifodalangan. 2024-yilgi 5-sinf “Adabiyot” darsligining II qismida 

“Mauglining birodarlari” va “Yo‘lbars, yo‘lbars” parchalarining berilishi mazkur asarni o‘quvchilarning o‘qish 
savodxonligi va adabiy kompetensiyasini rivojlantirish uchun dolzarb materialga aylantiradi [2:128]. “Maugli” asari 
nafaqat sarguzasht asari, balki chuqur axloqiy, ijtimoiy va tarbiyaviy mazmunga ega bo‘lib, o‘quvchilarning 
dunyoqarashini kengaytirishga xizmat qiladi. Asarda inson va tabiat o‘rtasidagi munosabatlar, jamiyat qoidalari 
masalalari aks etgan.

Zamonaviy taraqqiyot va globallashuv sharoitida jamiyat hamda yosh avlodning dunyoqarashi soniya sayin 
o‘zgarib, yangicha ko‘rinish tus olmoqda. Bolalarning fikrlashi, qiziqishlari hamda bilimga bo‘lgan munosabati-
ning tubdan o‘zgarishi ta’lim tizimiga innovatsion yondashuvlarni joriy etishni talab qilmoqda. O‘quvchilarning 
XXI asr kompetensiyalariga ega shaxs bo‘lishida zamonaviy pedagogik texnologiyalardan foydalanish bu jara
yonni samarali tashkil etishga xizmat qiladi. O‘quvchilarning badiiy asarlarga bo‘lgan qiziqishini oshirish, tahlil 
qilish ko‘nikmasini rivojlantirish, ijodiy fikrlashni qo‘llab-quvvatlashda ular uchun erkin muhit yaratish asosiy 
shartlardan biri sanaladi.

Professor-ustozlar, izlanuvchilar tomonidan yaratilayotgan zamonaviy metodlar, innovatsion texnologi-
yalarni dars jarayonida oqilona qo‘llash ta’lim samaradorligini oshiradi va o‘quvchi-yoshlarning mustaqil bilim 
egallashlariga yordam beradi.

MAVZUGA OID ADABIYOTLAR SHARHI
Metodist olimlarning o‘rganishlari natijasida bugungi kunda turli xil metodlar, o‘qitish usullari ta’lim tizimiga 

kirib kelmoqda. 2016-yil yanvar oyida AQSH Kongresi tomonidan tasdiqlangan ma’lumotlarga ko‘ra, XXI 
asrga tayyor bo‘lish uchun o‘qituvchilarda zarur bo‘lgan 4 ta kompetensiya mavjud. Ushbu model AQSHdagi 
maktablar va professional tayyorlov dasturlari tomonidan qabul qilinib, amaliyotga joriy etilgan. Tadqiqot asosan 
o‘qituvchilar uchun professional rivojlanish dasturida 4K metodidan foydalangan holda o‘qitish va o‘rganish 
jarayoniga qaratilgan. Bu model o‘z nomi bilan 4 ta tamoyilni qamrab oladi:

1.	 Kollaboratsiya (fransuzcha collaboration) – umumiy manfaatga birgalikda erishish uchun ikki yoki 
undan ko‘proq kishining sherikchiligi demakdir. Ta’lim oluvchining jamoa bo‘lib ishlash qobiliyatini shakl
lantirish;

2.	 Kommunikativlik – odamlar bilan muloqot qilish qobiliyatini rivojlantirish;

3.	 Kreativ fikrlash – o‘z maqsadiga erishish yo‘lida yangiliklarga qo‘l urish, noodatiy qarorlar qabul qilish, 
ixtirochilik ko‘nikmalarini o‘rganish;

4.	 Kritik fikrlash – o‘z mustaqil fikriga ega bo‘lish va uni ifoda etish, masalaga tanqidiy yondashuv 
demakdir [3:153, 159].

Bugungi kunda keng yoyilayotgan ushbu modelda bilimlar dars davomida emas, balki o‘quvchi faoliyatida 
shakllanishi 4Kning konseptual asoslaridan sanaladi. O‘qituvchi yo‘l ko‘rsatuvchi rolida bo‘ladi. Bilim bilan bir 
qatorda faoliyatni, ko‘nikmani rivojlantirishga urg‘u beradi. Zamonaviy jamiyat ehtiyojlariga mos shaxsni tayyor-
lash bu kunning mavzusidir. Yangiliklarni inobatga olgan holda, ta’lim tizimiga joriy qilishni boshlang‘ich sinf 
darsliklarining aynan 4K tamoyili asosida ishlab chiqilganligida ko‘rish mumkin. Boshlang‘ich ta’lim – shaxs 
shakllanishi davrining ilk va muhim bosqichidir. Bu davr bola ong ostida olamni anglash, tasavvur va bilimlar 
poydevorini tiklash pallasi bo‘lganligi bois katta e’tibor talab etiladi. Xalq ta’limi tizimini 2030-yilgacha rivojlantirish 
konsepsiyasida o‘qitish metodikasini takomillashtirish vazifasi belgilangan. Shunga muvofiq, ilg‘or xorijiy tajri-
balar asosida 1–4-sinf darsliklari yangidan “4K” modeli asosida tayyorlanganligi ta’lim tizimini yangi bosqichga 
olib chiqdi. Ya’ni, bu tamoyilda quruq ma’lumotlarni yod oldirish, shunchaki o‘qish va yozishni o‘rgatish bilan 
cheklanilmaydi. O‘quvchilar nafaqat fanlarni, balki XXI asrda zarur bo‘lgan hayotiy ko‘nikmalarni ham egallaydi.

Bolalar adabiyotini o‘qitishda kitobxonning yoshini hisobga olish juda muhimdir. Maktabgacha yosh-
dagi bolalar uchun asarlarning oddiy va ko‘rgazmali, ezgulik va yovuzlikning sodda ziddiyatiga asoslangan 
bo‘lishi zarur bo‘lsa, o‘smirlar uchun esa murakkab qahramonlarning ruhiyati ochib beriladi. V.G. Belinskiy 
bolalar yozuvchisi bo‘lishning mas’uliyatli ekanligini nazarda tutib yozgan edi: “Bolalar bilan obrazlar vosita-
sida gapirish uchun ularni bilmoq kerak, o‘zing bola bo‘la olishing lozim, bemaza ma’noda emas-ku, ammo 
bolalarcha soddadil xarakter sohibi sifatida qayta tug‘ilmog‘ing darkor. Bu – o‘zicha bir iste’doddir. Ehtimol, 
bolalarni seva bilish, ularning ehtiyojlarini, yosh xususiyatlarini va o‘zgachaliklarini chuqur anglamoq – buning 
eng muhim shartlaridandir” [4:21].

Bolalar adabiyotining o‘ziga xos xususiyatlaridan biri o‘zgaruvchanligidir. Bu xususiyat, avvalo, kitobxon-
ning yoshiga, tarixiy davr va ijtimoiy muhitga bog‘liqdir. Shuningdek, bolalar adabiyoti syujetning dinamik va 
harakatga boy bo‘lishini talab qiladi, ya’ni unda voqealar rivoji tezkorlik bilan sodir bo‘lib, qiziqarli, yumorga boy 

va fantaziyaga ega bo‘lishi lozim. Duglas Barnes buni yanada qat’iyroq aytadi: “Siz nima o‘rgatganingiz kabi, 
qanday o‘rgatishingiz ham muhimdir” [5:15].

“The Jungle Book” (Maugli) asari ingliz yozuvchisi Rudyard Kipling tomonidan yozilgan bo‘lib, u bolalar 
adabiyotining klassik namunalaridan biri sanaladi. Adib bu asarni tasodifiy tarzda yozmagan. Unga turtki 
bo‘lgan bir qancha omillar mavjud. Unda muallifning shaxsiy hayot tajribasi, tarixiy muhit va folklor an’analar-
ining sintezi natijasida yuzaga kelgan. Avvalo, yozuvchining Hindistonda o‘tgan bolalik davri muhim ahamiyat 
kasb etadi. Kipling Hindistonning tabiati, o‘rmon muhiti va hayvonot olamini bevosita kuzatgan bo‘lib, bu holat 
asarda to‘laligicha aks etgan. Bundan tashqari, asarning g‘oyaviy tuzilishida hind xalq og‘zaki ijodi an’analari 
sezilarli darajada aks etadi. Hayvonlar orqali insoniy fazilatlarni ifodalash, tabiat va jamiyat o‘rtasidagi uyg‘un-
likni ko‘rsatish kabi jihatlar sharqona ertaklarga xos bo‘lib, Kipling ushbu an’anani ingliz bolalar adabiyotiga 
moslashtirgan.

TADQIQOT METODOLOGIYASI
Biz tahlilga tortayotgan “Maugli” asari 5-sinf “Adabiyot” darsligidan joy olganligini inobatga olgan holda, 

o‘quvchilarning yosh xususiyatlaridan kelib chiqib tahlil usullarini amaliyotga joriy qilish muhimdir.
Dastlab, o‘quvchilardan asar haqida qisqacha so‘rovnoma olish ularning asarga nisbatan qiziqishini oshirib 

boradi.
Darsning kirish qismi:

I.	 “Maugli” asari bo‘yicha boshlang‘ich bilimni aniqlash

1.	 Siz Maugli haqida eshitganmisiz?

•	 Ha 

•	 Yo‘q 

2.	 Maugli kim?

a)	 Qahramon bola

b)	 Sehrgar

c)	 Hayvon

3.	 Maugli qayerda yashagan, deb o‘ylaysiz?

a)	 Shaharda

b)	 O‘rmonda

c)	 Maktabda

4.	 O‘rmondagi hayvonlar qanday bo‘ladi?

a)	 Mehribon

b)	 Yomon

c)	 Aqlli

d)	 Har xil

II. Ochiq savollar:

5.	 Agar siz o‘rmonda yashasangiz, nimalardan qo‘rqardingiz?

6.	 Sizga o‘rmonda yashovchi qaysi hayvonlar yoqadi?

7.	 Odamlar hayvonlar bilan birga yashay oladimi?

Yuqoridagi savollar orqali o‘quvchilarning boshlang‘ich bilimlari aniqlanadi. Asarning hayotga tatbiqi 
o‘rganiladi. Ochiq savollar turkumi o‘quvchilarni mustaqil fikrlashga undaydi. “Maugli” janr jihatdan adabiy 
ertak, sarguzasht asari va qisman tarbiyaviy-didaktik asar hisoblanadi. Shuningdek, unda animalistik adabiyot 
elementlari kuchli. Hayvonlar orqali insoniy g‘oyalarni ifodalash bolalar uchun biroz murakkabligini hisobga 
olgan holda, asar tahlilini atroflicha qilish talab etiladi.

TAHLIL VA NATIJALAR
1-jadval: “Maugli” asaridagi ramziy obrazlar tahlili

Obraz Asardagi roli Ramziy ma’nosi Inson jamiyatidagi ekvivalenti

Maugli Asosiy qahramon. Inson va 
hayvonot olami orasidagi bola O‘zlikni anglash Ijtimoiylashuv jarayoni

Sherxon Asosiy antagonist Adolatsizlik 
Kuchni suite’mol qilish Adolatsiz hokimiyat

Bagira Himoyachi, maslahatchi Aql va strategiya ramzi Ongli rahbar
Balu Tarbiyachi Axloqiy tarbiya berish Ustoz - shogirt 
Akela Bo‘rilar sardori Adolatli boshqaruv , tartib
Kaa Yordamchi va xavfli obraz Yashirin kuch
Bandarlog Maymunlar to‘dasi Mas’uliyatsizlik Beqaror jamiyat
Bo‘rilar to‘dasi Jamiyat modeli Qonun Kollektiv jamiyat

“Maugli” asaridagi obrazlar tizimi nafaqat badiiy-estetik qiymatga ega, balki chuqur tarbiyaviy va didaktik 
ahamiyat kasb etadi. Asar bosh qahramoni Maugli orqali inson va tabiat o‘rtasidagi uyg‘unlik, ijtimoiy muhitga 
moslashuv hamda shaxsning shakllanish jarayoni yoritilgan. Shuningdek, hayvonlar obrazi vositasida jamiyat-
dagi axloqiy me’yorlar, sadoqat, do‘stlik, ustoz–shogird kabi tushunchalar ramziy tarzda ifodalangan.

XULOSA VA TAKLIFLAR
Xulosa qilib aytganda, “Maugli” asarida o‘quvchilar uchun Maugli obrazi orqali shaxs kamoloti, muhit ta’siri 

va tanlov erkinligi masalalari ilgari surilgan. Shu jihatdan, mazkur obraz o‘quvchilar uchun nafaqat qiziqarli 
badiiy qahramon, balki hayotiy saboqlar beruvchi muhim tarbiyaviy vosita sifatida xizmat qiladi. Obrazlar tahlili 
Maugli, Sherxon, Bagira, Balu, Akela, Kaa, Bandarlog va bo‘rilar galasi orqali turli xulq, boshqaruv va muno-
sabat modellarini muhokama qilish mumkinligini ko‘rsatdi. Bunda ramziy ma’nolar tayyor hukm sifatida emas, 
matn dalillari bilan tekshiriladigan talqin sifatida taqdim etilishi lozim. 45 daqiqalik dars algoritmi individual 
fikrlash, juftlik dialogi, ijodiy yechim, taqdimot va refleksiyani izchil bog‘laydi.

Shunday qilib, “Maugli” asarini samarali o‘qitishning asosiy sharti asar mazmunini aytib berish emas, balki 
o‘quvchiga matn dalillari asosida mustaqil xulosa chiqarish, boshqa pozitsiyani tinglash, yangicha yechim 
yaratish va o‘z fikrini aniq ifodalash imkonini berishdir. Mazkur metodik model umumiy o‘rta ta’lim maktablarida 
ingliz adabiyoti namunalarini kompetensiyaviy yondashuv asosida o‘qitishda foydalanishga tavsiya etiladi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2019-yil 29-apreldagi PF-5712-son1 Farmoni. “O‘zbekiston Respublikasi xalq 

ta’limi tizimini 2030-yilgacha rivojlantirish konsepsiyasini tasdiqlash to‘g‘risida”. 
2.	 Yo‘ldoshev Q., Qambarova S., To‘xliyeva D., Yusufjonova N., Olimjonov O. Adabiyot. 5-sinf. II qism: umumiy o‘rta ta’lim 

maktablari uchun darslik. – Toshkent: Novda Edutainment, 2024. – 128 b. 
3.	 Sunardi F., Ferry Dorington. The 4Cs Learning Model in Teacher Professional Development Program. Humaniora, 

11(2), 153–159. https://doi.org/10.201512/humanoria.v 
4.	 Белинский В. Г. О литературе и детской литературе и детском чтении. – Москва: Юрайт, 2019. – 21-bet. 
5.	 Elboyeva M. Bolalar adabiyotini o‘qitishda zamonaviy pedagogik texnologiyalardan foydalanish. – Toshkent, 2023. – B. 

161.

1	 https://lex.uz/ru/docs/-4312785

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, avgust, 8(1)-son

2026. №8(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


